
ብረቡዕ ኣብ ዝተኻየደ ግጥም 
ካልኣይ እግሪ ርብዒ ፍጻመ ሻምፕዮንስ 
ሊግ ኤውሮጳ፡ ስጳኛዊት ክለብ ኣትለቲኮ 
ማድሪድን ጀርመናዊት ክለብ ባየር ሙኒክን 
ኣብ ልዕሊ መጋጥምተን ብዘመዝገባኦ ዓወት፡ 
ኣሰር ቸልሲን ሪያል ማድሪድን ረጊጸን። 
ኣብ ግጥም ቀዳማይ እግሪ ናይ’ዚ 

ውድድር፡ ኣብ ሜዳ ኖ ካምፕ ምስ ወናኒት 
ቅዲ “ቲኪታካ” ባርሴሎና ገጢማ 1ብ1 
ዝተፈላለየት ኣትለቲኮ ማድሪድ፡ ብቕድሚ 
ትማሊ ኣብ ስታድዩም ካልዴሮን ታሪኻዊ 
ዓወት እያ ሰኒዳ። ኣብ 5ይ ደቒቕ’ቲ 
ጸወታ ኮክ ብዘመዝገባ እንኮ ሸቶ ኣብ 
ልዕሊ ባርሴሎና 1ብ0 ብምዕዋታ (ብድምር 
2ብ1 ምዃኑ’ዩ)፡ ካብ 1974 ንደሓር ሎሚ 
ንመጀመርታ እዋን ናብ ግጥም ፍርቂ 
ፍጻመ ሻምፕዮንስ ሊግ ክትሓልፍ ክኢላ። 
ኣብቲ ምሸት፡ ኣርባዕተ ግዜ ብሉጽ 

ተጻዋታይ ዓለም ዝተሰምየ ኣጥቃዓይ 
ኣርጀንቲና ሊዮነል መሲ ሸቶ ክሰርሕ 
ኣይበቕዐን። ብሓፈሻ ጋንታኡ ባርሴሎና 
ኣንጻር’ታ ናይ ማድሪድ ክለብ ኣብ ዘካየደቶ 
ሽዱሽተ ዳሕረዋይ ርክባት (ኣብ ኩሉ 
ውድድራት ምዃኑ’ዩ) ሸቶ ከመዝግብ 
ኣይተራእየን። መሲ ኣብ’ቲ ናይ ብቕድሚ 
ትማሊ ጸወታ፡ ብወዲ ሃገሩ ኣሰልጣኒ 
ጀራርዶ ማርቲኖ ካብ ንቡር ቦታኡ 
(ማእከላይ) ወጻኢ ክዋፈር እዩ ዝተራእየ። 
ሰስ ፋብሪጋስ ኣብ ማእከል፡ ነይማር ኣብ 
ጸጋም፡ መሲ ድማ ብየማን ዝተሰለፉ ሰለስተ 
ኣጥቃዕቲ ነይሮም። ብዘለዎ ልዑል ምልከትን 
ቅልጣፈን ንብዙሓት ብኹዕሶ ሰንጢቑ 
ክሓልፍን ሸቶ ከመዝግብን ዘይጽገም 
መሲ፡ ልዳት ኣትለቲኮ ማድሪድ ዓቐብ’ዩ 
ኮይኑዎ። ነታ ኣብ መዋጥር ዝተሸመመት 
ጋንታኡ ከምቲ ቅድሚ ሎሚ ብዙሕ ግዜ 
ካብ ስዕረት ዘናግፋ ዝነበረ፡ ሎሚ መድሕን 
ክኾና ኣይከኣለን። 
ንመሲ ካብ የማናይ ክንፊ ሓደ ንሓደ 

እናፈናጠሰ ክጻወት ከምዝመደብዎ ዝገለጸ 
ማርቲኖ፡ “ኣብ ክውንነት፡ እቲ ዝመጠንናዮ 
መደብ ክኾነልና ኣይከኣለን፣ መጋጥምትና 
ዝነበሮም ብርትዐን ጻዕቂን፡ ዝከላኸልሉ 
ዝነበሩ ኣገባብ ከምኡ’ውን ቁጽሪ ተጻወትቲ 
ኣብ ጥቃ ሳንዱቕ ሪጎለ ኣሸጋሪ ነይሩ። 
ኣብ ግዜኡ ብዕምቆት ክትፈልጥ ከኣ 
ከቢድ’ዩ። ብዝኾነ መንገዲ ገለ ምቅይያር 
ብምግባር ፈቲና ኢና፡ ኮይኑ ግና ክንዕወተሉ 
ዘይምኽኣልና ጉሉሕ’ዩ” ክብል ገሊጹ።
ባርሴሎና ንመወዳድርታ ኣትለቲኮ 

እንተትስዕራ ነይራ፡ ኣብዚ ውድድር 
ብተኸታታሊ ንሻውዓይ ግዜኣ ምስተን 
ኣርባዕተ ክለባት ዝበጽሐት ብምዃን ንኽብራ 
መናውሐት። ኣብ ውድድር ላ’ሊጋ ስጳኛ፡ 

ስፖርታዊ ቕነ እዚ ምብራቕ፡ ብሰኑይ 
ናይ ጨመተ ተኹሲ ውድድር ኣሰላሲሉ። 
ኣብቲ ዕለት ናይ ዝተፈላለየ ዓይነታት 
ብረት ዕዉታት ዝኾኑ ድማ እዞም 
ዝስዕቡ’ዮም። ብካላሽን ኣብ ዝተኻየደ 
ውድድር፡ 1ይ ብርሃነ ገብረሂወት ካብ 
ራስ ዳርማ፡ 2ይ ሃይለ መሓሪ ካብ ራስ 
ራድማ፡ 3ይ ሓሰን ዓብደልቃድር ካብ 
ድራጎን ክኾኑ እንከለዉ፡ ብስናይፐር፣ 
መብራህቶም ሓጎስ ካብ ራስዱ ሜራ፡ 
ዓብደልቃድር ኣሕመድ ካብ ራስ ዳርማን 
በረኸት ወልደትንሳኤ ካብ ፍልፍልን 
ድማ ተመሳሳሊ ደረጃታት ሒዞም።
ብክሬን ፒከይ፣ ቀዳማይ ብርሃነ 

ተመስገን ካብ መረብ፡ ካልኣይ እድሪስ 

ካብ ኣትለቲኮ ማድሪድ ብሓደ ነጥቢ 
ድሒራ እትርከብ ባርሳ ዝመጽእ ረቡዕ ኣብ 
ቫለንሲያ “ንዋንጫ ንጉስ መን ጨበጠ” 
ኣንጻር ቀንዲ መቐናቕንታ ሪያል ማድሪድ 
ክትጸምድ እያ።
እቲ ኻልእ ጸወታ ናይቲ ምሸት፡ 

ባየር ሙኒክ ንማንቸስተር ዩናይትድ 
ዝሰዓረትሉ’ዩ። ዮናይትድ፡ ካብ ውድድር 
ዋንጫ ፕሪመር ሊግ፡ ዋንጫ ኤፍኤካፕን 
ካፒታል ዋንን ኣቐዲማ ዝተገለፈት ክለብ 
ምዃና ዝፍለጥ’ዩ። እንተኾነ ኣሰልጣኒ 
ዴቪድ ሞየስ ነዛ ኣብዚ ዓመተ ውድድር 
ዘይከም’ቲ ዝተገብረሉ ትጽቢት ኣብ ዓቢ 
ጥፍኣት ዝሸመማን ናይ ዝሓለፈ ዓመተ 
ስፖርት ሻምፕዮን ፕሪመር ሊግ ዝኾነትን 
ጋንታ ብውድድር ሻምፕዮንስ ሊግ ክኽሕሳ 
ናይ መወዳእታ ዕድል ነይሩዎ። 
ዝሓለፈ ሰሙን ማንቸስተር ዩናይትድ 

ምስ ባየር ሙኒክ 1ብ1 ተፈላልያ ብምንባራ 
ኸኣ ሞየስ ተኣምር ክሰርሕ ዘይሃቀነ 
ኣይኮነን። ብቕድሚ ትማሊ ናብ ሜዳ 
ኣልያንስ ኣሬና ገይሾም ኣብ ዘካየድዎ 
ጸወታ፡ ኣብ መበል 57 ደቒቕ እቲ ናብ 
ዝስዕብ መድረኽ’ቲ ውድድር ንኽሓልፉ 
ዝከኣሎም ክገብሩ ምዃኖም ክዛረብ ዝቐነየ 
ፈረንሳዊ ተኸላኻላይ ፓትሪክ ኤቭራ 

ብዘመዝገባ እትንኣድ ሸቶ ድማ መሪሕነት 
ሒዞም። እታ ሸቶ ንሞየስን ስታፍ ምስልጣን 
እታ ጋንታን ብሓጎስ ኣብ ርሱን ሆይሆይታ 
ጸመደት። እንተኾነ እቲ ጽንብል ሽዑ ንሽዑ 
ኣንፈቱ ለወጠ - ካብ ቦታ ሓላው ልዳት 
ሙኒክ ናብ ፍራንክ ሪበሪ ዝተላእከት ኩዕሶ፡ 
በቲ ኣብ ቅድሚ ኤቭራ ዝነበረ ማንዙኪች 
ኣቢላ ምስ ሰኪዔት ተወሃሂዳ። (ኣብ 

ኣብ ሻምፕዮንስ ሊግ ኤውሮጳ
ኣትለቲኮ ንባርሳ ኣቕዚዛ፡ ማን.ዩናይድ ብባየርሙኒክ ተገሊፋ

መንጎ’ዛ ንዩናይትድ መሪሕነት ዝሃበትን 
ንባየር ሙኒክ ዘመዓራረየትን ጎል፡ ናይ 73 
ካልኢታት ፍልልይ ነይሩ።) እዚ ፍጻመ 
ንኣባላት ማንቸስተ ዩናይትድ ሃንደበት 
ኮነ። ስዒቦም፡ ቶማስ ሙለርን ኣርየን ሮበንን 
ንሸቶታት ጋንታኦም ናብ 3 ክብ ድሕሪ 
ምባሎም ጸወታ ብዓወት’ታ ዓሚ ዋንጫ 
ሻምፕዮንስሊግ ዝዓተረት ክለብ ባየር ሙኒክ 

3ብ1 ተዛዚሙ። ሻምፕዮን ናይ ዝሓለፈ 
ዓመት ባየር ሙኒክ ብድምር ውጽኢት 
ናይ ክልቲኡ እግሪ፡ ነታ እንግሊዛዊት ጋንታ 
4ብ2 እያ ስዒራታ። 
ኣብ’ዚ ዓመተ ስፖርት፡ ሰንከልከል 

ክትብል ዝጸንሐትን ዘላን ማንቸስተር 
ዩናይትድ ኣብ ሰሌዳ ውድድር ፕሪመር 
ሊግ ሻውዓይ ደረጃ ሒዛ ብምህላዋ፡ 
ዝመጽእ ዓመተ ስፖርት ኣብ ውድድር 
ዓበይቲ ክለባት ኤውሮጳ “ሻምፕዮንስ ሊግ” 
ትሳተፍ ኣይትመስልን። እዚ እንተኾይኑ 
ኸኣ፡ እታ ኣብ ነፍሲ-ወከፍ ዝሓለፈ 18 ናይ 
ውድድር ወቕቲ ሻምፕዮንስ ሊግ ዝተራእየት 
ማን.ዩናይትድ፡ ካብ ዓመተ 1995/96 ንደሓር 
ንመጀመርታ ግዜኣ ካብ ሻምፕዮንስ ሊግ 
ክትበኩር ማለት’ዩ።
ኣሰልጣኒ ዴቪድ ሞየስ፡ ጋንታኡ ካብ 

ሻምፕዮንስ ሊግ 2014/15 ክትወጽእ መሲላ 
ትርአ ደኣ’ምበር፡ ኣብ ምፍራም ተጻወትቲ 
ጽልዋ ከምጽኣሉ ከምዘይክእልን ናብ ሜዳ 
ኦልድ ትራፎርድ ተጻወትቲ ናይ ምምጻእ 
ስምምዕ ኣብ ቦታኡ ከምዘሎን ኣሚቱ። ሞየስ፡ 
“እዛ ክለብ ብዛዕባ ሻምፕዮንስ ሊግ ዝመጽኣ 
ጸገም ፍጹም የለን፣ ወትሩ ኣብ ክትጥቀመሎም 
እትደልዮም ውጽኢታውያን ተጻወትቲ 
ዝኣክል ገንዘብ ተፍስስ’ያ። ብርግጽ ተዛቲናሎም 
ዘለና ተጻወትቲ ናብዛ ክለብ ክጽንበሩ ኣዝዮም 
ሕጉሳት’ዮም” ድሕሪ ምባሉ፡ “እዛ ጋንታ ተሃኒጻ 
ናብ ሻምፕዮንስ ሊግ ንምምላስ ሓደ ዓመተ እዩ 
ክወስደላ። ዕላማና ኸኣ ነዚ ውድድር እትበቅዕ 
ጋንታ ምህናጽ’ዩ - ምኽንያቱ ዓቢ ውድድር 
ስለዝኾነ” ክብል፡ ንዩናይትድ ኣብ ውድድር 
ሻምፕዮንስ ሊግ 2015/16 እንደገና ኣመሓይሹ 
ከቕርባ ከምዝኽእል እምነቱ ይገልጽ።

መሓመድ ካብ ፍልፍል፡ ሳልሳይ ጣህር 
ማሕሙድ ካብ ራስ ዳርማ። ብደረጃ 
ጋንታ ድማ ራስዱ ሜራ ቀዳመይቲ፡ 
መረብ ካልኣይቲ ፍልፍል ሳልሰይቲ 
ብምዃን ውድድረን ዛዚመን።
ብዘይካ’ዚ፡ ትማሊ ኣብ ዝተዛዘመ 

ውድድር ባድሚንተን፣ ቀዳመይቲ 
ፍልፍል፡ ካልኣይቲ ድራጎን፡ ሳልሰይቲ 
ሰላሞ፡ ራብዐይቲ ቢሻ ብምዃን ተዓዊተን። 
እዚ ውድድር፡ ሎሚ ንፈለማ እዋን’ዩ ኣብ 
ከተማ ዓሰብ ዝተኻየደ።
እዚ ከምዚሉ እንከሎ፡ ጋንታታት ኩዕሶ 

እግርን መርበብን እዚ ምብራቕ ድሕሪ 
ዘካየዳኦ ናይ ክልተ ዙርያ ጸወታታት፡ እዘን 

ዝስዕባ ጋንታታት ካብ ምድበን ሓሊፈን 
ኣለዋ። ብኹዕሶ እግሪ፣ ራስዳርማን ቢሻን 
ካብ ምድብ ‘ሀ’፡ ሚራስን ሰላሞን ካብ 
ምድብ ‘ለ’ ከምኡ ድማ ብኩዕሶ መርበብ፣ 
ድራጎንን ራስዳርማን ካብ ምድብ ‘ሀ’፡ 
ቢሻን ፍልፍልን ካብ ምድብ ‘ለ’ እየን።
ብተወሳኺ፡ ኣብ ጸወታታት ኩዕሶ 

መርበብ ገማግም ባሕሪ (ቢች ቪሊቦል)፣ 
ራስ ዳርማ፡ ፍልፍል፡ ሚራስን ራስዱ 
ሜራን ካብ ቀዳማይ ክሳብ ራብዓይ ንዘሎ 
ደረጃታት ብምሓዝ ውድድረን ዛዚመን 
ኣለዋ። 

                                                                                 
ጎስጓስን ሓበሬታን እዚ ምብራቕ

ደሃይ ስፖርታዊ ውድድራት እዚ ምብራቕ


